
“Kisha është e thirrur me i formu ndërgjegjet 
dhe jo me pretendu që ti zëvendësojë ato”

Kalendari Liturgjik
Maj 2016faqe 3

faqe 3

faqe 4

faqe 9

Së shpejti të Lum, 38 martirët,  
viktima të komunizmit në 

Shqipëri

Bashkudhëtar shtegtimi 
për vitin e mëshirës 2015-16

Nga Kardinal Vincent Nichols faqe 8

Viti Jubilar i Mëshirës
8 Dhjetor 2015 - 20 Nëntor 2016

faqe 5

faqe 5-6

faqe 10

Themelimi i Eukaristisë
(Mk 14, 2226)

Ndërsa po hanin darkë, Jezusi mori bukën e bekoi Hyjin, e theu, 
ua dha e tha:

“Merrni, ky është korpi im!”
Pastaj mori gotën, u falënderua e ua dha. Të gjithë pinë prej saj. 
U tha:
“Ky është gjaku im, gjaku i Besëlidhjes, që derdhet për të gjithë.  

Për të vërtetë, po ju them: nuk do të pi më prej frytit të hardhisë deri 
atë ditë, kur do ta pi të ri në Mbretërinë e Hyjit.” 

Pasi e kënduan himnin, u nisën drejt Malit të Ullinjve.

01 maj – E DIELA V e PASHKËVE, Sh. Jozefi punëtor
02 maj – Sh. Atanazi

03 maj – Sh. Filipi e Jakobi
8 maj – FEsTA E TË shËlBUEMiT. NGJiTJA E KRishTiT 

NË QiEll
13 maj – Sh.Maria Virgj. e Fatimes

14 maj –  Matia
15 maj – RRËshAJËT (c)

20 maj – Sh. Lidia
22 maj – TRINIA SHEJTE (C), Sh. Rita nga Kasha

26 maj – Sh. Filip Neri
29 maj – KoRPi E GJAKU i KRishTiT (c)

31 maj – Vizita e Sh. Marisë Virgjër

38 martirët, viktima të 
komunizmit në Shqipëri: portrete

Amoris Laetitia
Konferencë për shtyp në 

Katedralen e Shën Palit - Tiranë
Nga Imzot George Frendo

Nga ramiro Moliner InGlés

Nga Gjergj Meta faqe 7

Jubileu i adoleshentëve
Romë 2016

Nga Anxhela NiKollAJ

Sakramendi i rrëfimit
20 arsye, për mos me 

shku me u rrëfy!!!
Nga Dom Marjan lUMçi faqe 9-10

Jeta e një të burgosuri 
nën dritëhijen e Udhës 

së Kryqit
Nga M. Rr

Papa Françesku autorizoi botimin e dekretit 
përmes të cilit shpallen të Lum  Shërbëtori 

i Hyjit, Vinçenc Prennushi, i Urdhërit të Fretërve 
të Vegjël dhe 37 shokë martirë, të vrarë ndërmjet 
viteve 1945-1974, gjatë regjimit komunist. 

27 prillit 2016, mbetet një ditë e shënuar për 
Kishën dhe për mbarë  popullin. 38 martirët e 
parë shqiptarë, vrarë gjatë komunizmit, ndërmjet 
viteve  1945-1974, për të cilët prej vitesh ishte 
hapur çështja e kanonizimit kishtar, tani njihen 
nga Papa dhe Selia e Shenjtë të Lum, martirë 
për shkak të fesë në Krishtin. Kjo do të thotë 
se pas procesit kanonik në nivelin dioqezan për 
vërtetimin e martirizimit të tyre, përfundoi edhe 
procesi  pranë Kongregatës së  Selisë  së  Shenjtë 
për Çështjet e Shenjtorëve, në Vatikan.

Vihet në dukje, se më 26 prill, pikërisht në 
festën e Zojës së Këshillit të  Mirë, Pajtores 
Qiellore të mbarë popullit shqiptar, e njohur edhe 
si Zoja e Shkodrës, Papa Françesku u takua me 
Prefektin e Kongregatës së Vatikanit për Çështjet 
e Shenjtorëve, kardinalin Angelo Amato, të cilin e 

Së shpejti të Lum, 38 martirët, 
viktima të komunizmit në Shqipëri

autorizoi të botojë dekretet, që kanë të bëjnë me 
njohjen e një sërë mrekullish, virtytesh heroike 
dhe martirizimi. Ndër ta, njihet

- martirizimi i Shërbëtorëve të Zotit, Vinçenc 
Prennushi, i Urdhrit të Fretërve të Vegjël, 
kryeipeshkëv i Durrësit, dhe i 37 shokëve të tij, 
vrarë ndërmjet 1945-ës dhe 1974-ës.

Festa e Zojës do të marrë edhe domethënie të 
tjera për Shqipërinë, popullin e Kishën shqiptare. 
E pikërisht në solemnitetin e Nënës së Zotit, Nënës 
së Këshillit të Mirë, janë shqyrtuar dokumentet e 
dëshmitë, që i dhuruan popullit e Kishës shqiptare 
martirët e parë, të periudhës së regjimit komunist 
1945-1974-ë, të cilët i nderonte si të tillë që më parë.

Së bashku me ta, Ati i Shenjtë Bergoglio 
autorizoi publikimin e dekreteve edhe për dy 
mrekulli, katër martirizime të tjera dhe 8 virtyte 
heroike, që u njihen njerëzve të denjë për t’u 
konsideruar ndjekës të vërtetë të Krishtit e 
dëshmitarë të Tij në këtë botë. Së bashku me 
martirët shqiptarë hyjnë në plejadën e shenjtorëve 
e të Lumëve, pranë Hyjit të Gjithëpushtetshëm.

Kush janë 38 martirët shqiptarë të fesë të shpallur 
të Lum nga Papa Françesku

Kush janë 38 martirët shqiptarë të fesë së krishterë 
që janë shpallur të Lum nga Papa Françesku:

Imzot Vinçenc Prennushi: françeskan, ipeshkëv 
i Durrësit, poet i ëmbël. U burgos e u torturua sepse 
nuk pranoi ta shkëpuste Kishën shqiptare nga Selia 
e Shenjtë; dha shpirt me 19 mars 1949 në burgu, i 
shtrirë në dheun e lagësht, të ftohtë, këmbëzbathur, 
si Shën Françesku, bir të cilit ishte!

Imzot Frano Gjini: ipeshkëv, martirizimi i të cilit 
ia kaloi çdo fantazie kriminale njerëzore: i papërkulur 
para torturave, si nuk pranoi ta shkëpusë Kishën 
nga Papa, u dënua me vdekje e u pushkatua më 11 
mars 1948.

Imzot Jul Bonati: meshtari i madh intelektual, si 
u mbyll, për torturë, në çmendinë e si provoi tmerre të 
padëgjuara në qeli të ndryshme të sigurimit famëkeq, 
nga Vlora në Durrës, vdiq në burgun e Durrësit, 
pranë Imzot Prennushit, i cili i jepte shûjtën për 
shtegtimin e mbram: Vojimin Shenjt.

dom alfons tracki: prifti gjerman, më shqiptar 
se shqiptarët, bir i Breslaut, u torturua dhe u push-
katua më 25 qershor 1946, në moshën 50 vjeçe.

dom anton Muzaj: u torturua në mënyrë çn-
jerëzore, vetëm sepse nuk pranoi të mohonte fenë: si 
i thyen këmbë e duar, e liruan nga burgu dhe e nisën 
në shtëpi, ku vdiq mes dhimbjeve të tmerrshme mbas 
pak ditësh, në moshën 29 vjeçare.

dom anton Zogaj: famullitar i Durrësit, sekretar i 
Imzot Prennushit, meshtar jashtëzakonisht i përgatitur 
në të gjitha drejtimet, u burgos e u torturua mizorisht. 
E lanë të mbyllur disa ditë në një banjo të qelbur, në 
sa priste ditën e pushkatimit: 31 dhjetorin e 1946-tës.

dom dedë Maçaj: i akuzuar si spiun i Vatikanit, 

38 martirët, viktima të komunizmit 
në Shqipëri: portrete

u torturua, u gjykua dhe u pushkatua për rezistencën 
e tij heroike fetare, në moshën 27 vjeç.

dom dedë Malaj: mbeti i paharruar në ku-
jtesën e popullit për mbrojtjen heroike që i bëri fesë 
së krishterë në gjyqin e organizuar kundër tij, që e 
dënoi me vdekje. U pushkatua në breg të Liqenit të 
Shkodrës më 12 maj 1959. Ishte 39 vjeç.

dom dedë Plani: dha shpirt në spital më 30 
prill 1949, mbasi nuk pranoi asnjë akuzë e u bëri 
ballë heroikisht torturave mizore.

dom ejëll deda: famullitar i Bushatit, i arrestuar 
vetëm pse ishte prift, vdiq më 12 maj 1948 në spitalin 
e burgut, mbas torturash çnjerëzore.

dom Jak Bushati: e akuzuan se ndihmonte di-
versantët, se bënte agjitacion e propagandë: pretekste 

të cilat e çuan në pushkatimin pa gjyq më 12 shkurt 
1949.

Papa Josif Mihali: Njeri i Zotit, arrestuar e 
torturuar veç me këtë akuzë, u mbyt për së gjalli në 
baltën e kënetës, në kampin e shfarosjes të Maliqit.

dom Zef Maksen: meshtar gjerman, pushkatuar 
me 1946, duke shqiptuar fjalët: “Des i lumtun, tue 
mendue se do të kujtohem prej shqiptarëve si meshtár 
i fesë së Krishtit”.

dom lazër shantoja: meshtár i ndritur, njeri i 
kulturës, i letërsisë e i artit, u masakrua deri në atë 
gradë, sa vetë e ëma kërkoi nga xhelatët komunistë 
ta  pushkatonin një orë e më parë, gjë që s’munguan 
ta bënin në fushat e shkreta të Tiranës, në sa ishte në 
moshën 54 vjeç.

Siç kemi parë, faqet e Besëlidhjes së Vjetër janë 
plot me mëshirë, sepse tregojnë veprat që Zoti ka 
bërë për të mirën e popullit të vet në momentet më 
të vështira të historisë së tij. Islami, nga ana tjetër, 
ndër emrat që i atribuon Krijuesit vë ato si Mëshirues 
e Mëshirëbërës. Kjo lutje shpesh është në buzët e 
besimtarëve myslimanë, që ndihen të shoqëruar dhe 
të mbështetur prej mëshirës në dobësinë e tyre të 
përditshme. Edhe ata besojnë se askush nuk mund 
ta kufizojë mëshirën hyjnore, sepse dyert e tij janë 
gjithmonë të hapura.

Ky Vit Jubilar i jetuar në mëshirë favorizoftë 
takimin me këto religjione e me traditat e tjera 
fisnike religjioze; na bëftë më të hapur ndaj dialogut 
për të njohur dhe për të kuptuar më mirë njëri-
tjetrin; eliminoftë çdo lloj mbylljeje e përçmimi dhe 
përjashtoftë çdo lloj dhune e diskriminimi.

  Tani mendimi shkon te Nëna e Mëshirës. 
Ëmbëlsia e shikimit të saj na shoqëroftë këtë Vit të 
shenjtë, me qëllim që të gjithë të rizbulojmë gëzimin 
e butësisë së Hyjit. Askush si Maria nuk e ka njohur 
thellësinë e misterit të Hyjit bërë njeri. Gjithçka në 
jetën e saj është ngjizur prej pranisë së mëshirës bërë 
mish. Nëna e të Kryqëzuarit të Ngjallur ka hyrë 
në shenjtëroren e mëshirës hyjnore, sepse ka marrë 
pjesë ngushtësisht në misterin e dashurisë së tij.

E zgjedhur për të qenë Nëna e Birit të Hyjit, 
Maria prej amshimit është përgatitur prej dashurisë 
së Atit për të qenë Arkë e Besëlidhjes mes Hyjit 
dhe njerëzve. Ka ruajtur në zemrën e vet mëshirën 

hyjnore në harmoni të plotë me Birin e saj Jezus. 
Kënga e saj e lavdit, në pragun e shtëpisë së 
Elizabetës, i qe kushtuar mëshirës që shtrihet 
«brezni më brezni» (Lk 1,50). Edhe ne ishim të 
pranishëm në ato fjalë profetike të Virgjërës Mari. 
Kjo do të jetë ngushëllim dhe mbështetje, ndërsa do 
të kalojmë Derën e shenjtë për të provuar frytet e 
mëshirës hyjnore.

Pranë kryqit, Maria së bashku me Gjonin, 
nxënësin e dashurisë, është dëshmitare e fjalëve të faljes 
që dalin prej gojës së Jezusit. Falja më e madhe dhënë 
atyre që e kanë kryqëzuar na tregon se deri ku mund 
të arrijë mëshira e Hyjit. Maria vërteton që mëshira 
e Birit të Hyjit nuk njeh kufij dhe i mbërrin të gjithë 
pa përjashtuar askënd. Le t’ia drejtojmë asaj lutjen e 
vjetër dhe gjithmonë të reTë Falemi Mbretëresha, me 
qëllim që të mos lodhet kurrë të sjellë drejt nesh sytë 
e saj të mëshirshëm dhe të na bëjë të denjë të sodisim 
fytyrën e mëshirës, Birin e saj Jezusin.

Lutja jonë iu shtriftë edhe Shenjtërve dhe të 
Lumëve të shumtë, që e kanë bërë mëshirën misionin 
e tyre të jetës. Në veçanti, mendimi i drejtohet 
apostulles së madhe të mëshirës, Shenjtes Faustina 
Kowalska. Ajo, që qe thirrur për të hyrë në thellësitë e 
mëshirës hyjnore, ndërmjetësoftë për ne dhe na bëftë 
të jetojmë dhe të ecim gjithmonë në faljen e Hyjit 
dhe besimin e patundur në dashurinë e tij.

 Pra, një Vit i jashtëzakonshëm i shenjtë për të 
jetuar në jetën e çdo dite mëshirën që prej amshimit 
Ati tregon ndaj nesh. Në këtë Jubile le ta lëmë veten 
të befasohemi prej Hyjit. Ai kurrë nuk lodhet duke 
na hapur derën e zemrës së tij për të përsëritur që na 

do dhe dëshiron ta bashkëndajë me ne jetën e vet. 
Kisha e ndien shumë fort urgjencën për të kumtuar 
mëshirën e Hyjit. Jeta e saj është autentike dhe e 
besueshme kur e bën mëshirën kumtimin e saj të 
bindur. Ajo e di se detyra e saj e parë, sidomos në 
një moment si ky i yni plot me shpresa të mëdha 
dhe kundërshtime të forta, është ai qët’i fusë të 
gjithë në misterin e madh të mëshirës së Hyjit, duke 
soditur fytyrën e Krishtit. Kisha është thirrur që të 
jetë dëshmitarja e parë e vërtetë e mëshirës duke e 
shpallur dhe duke e jetuar si qendër të Zbulimit të 
Jezu Krishtit. Prej zemrës së Trinisë, prej thellësisë 
më të thellë të misterit të Hyjit, gufoftë dhe rrjedhtë 
pa pushim lumi i madh i mëshirës. Ky burim kurrë 
nuk mund të soset, për të gjithë ata që i afrohen. 
Çdo herë që çdokush do të ketë nevojë, mund ta 
ketë atë, sepse mëshira e Hyjit është e pakufi. Sa 
më e papërshkueshme është thellësia e misterit që 
përmban, aq më e pashtershme është pasuria që vjen 
prej saj.

Në këtë Vit Jubilar Kisha u bëftë jehonë e Fjalës 
së Hyjit, që ushton fuqishëm dhe bindshëm si një 
fjalë dhe një gjest i faljes, i mbështetjes, i ndihmës, i 
dashurisë. Mos u lodhtë kurrë së dhuruari mëshirë 
dhe qoftë gjithmonë e durueshme në ngushëllim 
dhe falje. Kisha u bëftë zëri i çdo burri dhe gruaje 
dhe përsërittë me besim dhe pa pushim: «Të të bien 
në mend mëshirat e tua, o Zot, dhe dashuria jote që 
është e amshueshme» (Ps 25,6).

 Dhënë në Romë, në Shën Pjetër, më 11 prill, me 
rastin e Vigjiljes së të Dielës II të Pashkës ose të Mëshirës 
Hyjnore, në Vitin e Zotit 2015, i treti i pontifikatit. 

vijon nga numri i kaluar

dom lekë sirdani: personalitet i shquar i Kishës 
katolike: prift, patriot, shkrimtar. U torturua mizor-
isht dhe u mbyt për së gjalli në një gropë ujërash të 
zeza.

dom luigj Prendushi: u arrestua, u torturua dhe 
u pushkatua si spiun i Vatikanit më 24 janar 1947.

dom Marin shkurti: i shuguruar meshtar më 
1961, shërbeu pak kohë në Kishën me dyer të hapura 
e shumë, në atë të heshtimit: guxoi ta vijojë heroikisht 
shërbimin meshtarak në kohën e terrorit. U arrestua, 
prandaj, u torturua e u pushkatua në vitin 1969.

dom Mark Gjani: u arrestua për veprim-
tarinë e tij meshtarake dhe u shua gjatë torturave të 
tmerrshme në duart e salvuesve të tij në qeli, me 1945.

dom Mikel Beltoja: u pushkatua më 10 shkurt 
1974, mbasi mbrojti heroikisht e haptas idealet e veta 
fetare në gjyqin që iu bë pas gjashtë muaj torturash, 
i cili e dënoi me vdekje.

dom ndoc suma: vdiq 2 vjet mbasi ishte liruar, 
i shkatërruar, nga burgu, ku u torturua me akuza për 
të cilat thoshte: “Vetëm kur dola në gjyq e mora vesht 
pse isha arrestue”.

dom ndre Zadeja: prift e poet, pushkatuar pa 
gjyq në qytetin e Shkodrës, duke u bërë martiri i parë, 
viktimë e diktaturës komuniste.

dom Pjetër Çuni: prift; vdiq i varur me kokë 
poshtë mbi gropën e ujërave të zeza.  

dom shtjefën Kurti: prift, pushkatuar para 
banorëve të Gurëzit. Sigurimi e akuzoi se deshi të 
helmatiste popullin duke shfrytëzuar për këtë, fur-
rat e bukës.

atë Bernardin Palaj: frat e poet i madh, do të 
vdiste ne Kuvendin e Françeskanëve në Shkodër, 
shndërruar në burg për 700 vetë. Nën torturat e Sig-
urimit mori tetanozin. Qe mbledhësi i parë i Eposit të 
Kreshnikëve, mitolog i shquar, por edhe muzikant e 
pianist i talentuar. Gjeni i letrave shqiptare, pasardhës 
i denjë i Fishtës së madh, i mbytur e i harruar.

atë Çiprian nika: françeskan, vdiq nën akuzën 
e rëndë e shpifëse se kishte fshehur armë në elterin e 
Shëna Ndout, në Kishën françeskane të Gjuhadolit.

atë Gaspër suma: rregulltar, pinjoll i një 
familjeje, që u shua nga komunistët, u arrestua më 
1947 dhe vdiq në burg.

atë Gjon shllaku: frati i madh filozof, u push-
katua së bashkut me jezuitët Atë Gjovani Fausti 
(misionar italian) e Atë Daniel Dajani si dhe me 
seminaristin Mark Çuni, në fillimet e masakrës komu-
niste kundër klerit katolik. U akuzuan për “tentativë 
arratisjeje” dhe për formimin e Partisë Demokristiane. 

Që të katërtëve shteti shqiptar u ka dhënë dekoratën 
“Martir i Demokracisë”.

atë Karl serreqi: frati që nuk pranoi të kallëxojë 
rrëfimin e një të plagosuri në ndeshjet me komunistët 
në mal, e kaloi jetën burgjeve. Vdiq në Burrel më 4 
prill 1954. Është një ndër martirët e rrallë të sekretit 
të rrëfimit në historinë e Kishës universale.

atë Mati Prendushi: frati që mori pjesë në 
ngritjen e flamurit në Deçiq, u përndoq dhe u fal 
nga krajl Nikolla e nga mbreti Zog, por u dënua me 
vdekje nga i ashtuquajturi “gjyq” komunist. Nuk i 
dihet as varri.

atë serafin Koda: frat françeskan; dha shpirt 
mbasi hetuesët komunistë, duke mos u ngopur me 
torturat e zakonshme, ia shqyen fytin me thonj.

Vëlla Gjon Pantalia: jezuit; u arrestua ndër të 
parët e vdiq në spital, mbasi vuajti tmerre të papërsh-
krueshme.

Fran Miraka, Qerim sadiku e Gjelosh lulashi, 
të rinj që edukoheshin ndër jezuitë; u vranë pse 
deshën Krishtin.

rishtarja stigmatine Maria tuci: u torturua 
e mbyllur në një thes, së bashku me një maçok, të 
cilin e godisnin me shkop.  Virgjër e martire, vasha 
dha shpirt me mundime të jashtëzakonshme.

Viti Jubilar i Mëshirës
8 Dhjetor 2015 - 20 Nëntor 2016

MISERICORDIAE VULTUS
Fytyra e Mëshirës

Teksti i plotë i Dokumentit të Papa Françeskut për Jubileun e Jashtëzakonshëm të mëshirës

Kisha Katolike ka botuar shumë do-
kumente mbi martesën dhe familjen 

gjatë shekullit njëzet. Të gjitha këto dokumente 
paraqesin idealin, si duhet të jetë martesa dhe 
familja e krishterë. Kjo Nxitje Apostolike Amoris 
Laetitia, pa ndryshuar doktrinën (në fakt, gjatë 
Sinodit e vitit 2015 Papa Françesku ka theksuar 
se “doktrina nuk ndryshohet”), ka ndryshuar 
boshtin e diskutimit. Asnjë Papë nuk kishte thënë 
kurrë kaq qarte se nuk mund të futen të gjithë 
ata që janë në situata “të çrregullta” në të njëjtin 
thes duke menduar se të gjithë janë në gjendjen 
e mëkatit.

Dy fjalë që Papa përdor shumë në këtë do-
kument janë: inkulturim dhe shoshitje. Fjalën 
inkulturim e përdor duke pohuar se normat 
morale duhet të kenë parasysh situatën e vendit 
me traditat dhe sfidat vendase – çfarë nuk do të 
thotë “etika e situatës” (situation ethics) ose rela-
tivizëm, por do të thotë se norma morale duhet 
të ketë parasysh situatën konkrete e personit dhe 
e shoqërisë.

Fjalën shoshitje e përdor veçanërisht në 
Kapitullin 8, që ka si titull: Të Shoqërosh, të 
Shoshitësh, dhe të Integrosh Dobësinë. Me këtë fjalë 
Papa na tregon se duhet të shqyrtojmë çdo situatë 
si një situatë të veçantë, që prandaj meriton një 
kujdes të veçantë: “Jemi të thirrur t’i formojmë 
ndërgjegjet, jo t’i zëvendësojmë”. Pra dokumenti 
nuk është një mbledhje normash që tregojnë 
çka duhet të bësh çka jo. Është një instrument 
i dobishëm për t’i ndihmuar të martuarit dhe 
familjet të kuptojnë më mirë marrëdhënien e 
tyre me Zotin.

Dy argumente për të cilat gazetarët, gjatë 
Sinodit të tetorit, ishin më shumë interesuar 
ishin: qëndrimi i Kishës ndaj homoseksualëve 

Amoris Laetitia
Konferencë për shtyp në Katedralen e Shën Palit - Tiranë

HAREJA E DASHURISË
Nga Imzot George Frendo

dhe rreth martesave gay, si edhe mendimi i 
Sinodit për sa u përket të divorcuarve dhe rimar-
tuarve. Përgjigja e Papës për këto dy argumente 
gjendet në Kapitullin 8. Këtu Papa flet qartë për 
çfarë është martesa dhe thotë shprehimisht se 
“ekzistojnë disa forma bashkimi, të cilat kundër-
shtojnë rrënjësisht konceptin e martesës”. Është 
e qartë se këtu bëhet fjalë së pari për martesat 
mes personave të së njëjtës gjinie. Gjithsesi në 
Kapitullin 6 Papa përmend personat me prirje 
homoseksuale, të cilët s’kemi asnjë të drejtë t’i 
dënojmë e ndaj të cilëve duhet të tregojmë res-
pekt duke denoncuar çdo diskriminim ndaj tyre.

Në të njëjtin Kapitull 8 Papa me këmbën-
gulje flet për pazgjidhshmërinë e martesës. Ai 
tregon shqetësimin e tij për rritjen e numri të 
divorceve – një fenomen që verifikohet edhe 

këtu në Shqipëri, ku lidhjet familjare kanë qenë 
gjithmonë shumë të fortë. Dhe Papa përmend 
pasojat negative e divorcit në fëmijët.

Megjithatë pastaj Papa flet shumë për situatat 
“e çrregullta”, domethënë e personave të divor-
cuar dhe rimartuar. Dhe pohon: “Të shmangim 
gjykimet që nuk mbajnë parasysh kompleksitetin 
e situatave të ndryshme”. Dhe thotë se këta mund 
të japin shërbim në Kishë në shumë mënyrë. Mbi 
të gjitha, të divorcuarit nuk duhet të ndihen si 
“të shkishëruar”.

Prapëseprapë Papa me këmbëngulje thekson 
nevojë t’u paraqesim çiftëve idealin. Prandaj 
thotë se “sot angazhimi baritor për t’i forcuar 
martesat e kështu të parandalojmë divorcin 
është më e rëndësishme sesa kujdesi baritor për 
martesat e dështuara”.

Si Përfaqësues i Atit të Shenjtë në Shqipëri, 
jam i kënaqur dhe i nderuar të paraqes zyr-

tarisht, së bashku me Sh.T. Mons. George Frendo, 
O.P., Administrator Dioqezan i Arqidioqezës Tira-
në-Durrës e Sekretar i Përgjithshëm i Konferencës 
Ipeshkvnore të Shqipërisë, Don Gjergj Metën, 
Famullitar i Bashkë-Katedrales Shën Luçia, Dur-
rës,  Nxitjen Apostolike pas sinodale “Amoris Laeti-
tia – Hareja e dashurisë, mbi dashurinë në familje: 
një dokument shumë i bukur që Papa Françesku e 
dhuroi pikërisht në kontekstin e këtij “Viti Jubilar 
të Mëshirës”. Dukumenti është firmosur nga Ati i 
Shenjtë në një datë shumë domethënëse, 19 marsin 

e kaluar, Festa e Shën Jozefit, dhe siç dihet, është 
bërë publike në Romë, të premtën e kaluar, më 8 
prill, gjatë një konference të mbajtur në Sallën e 
Shtypit të Selisë së Shenjtë.

Ky dokument papnor me të vërtetë i rëndë-
sishëm i përket kategorisë së “Nxitjeve Apostolike 
pas-sinodale” sepse u referohet dy Asambleve të 
Zakonshme të Sinodit të Ipeshkvijve mbi temën 
e Familjes, të mbajtur në Vatikan në muajt tetor 
2014 e 2015.

Ështe shumë domethënëse që ky Dokument del 
në mesin e Jubileut të Mëshirës. Në tekst përmendet 
tri herë ky kremtim i madh kishtar dhe citohet 

gjashtë herë “Bulla e Shpalljes” së tij. Pra, Hareja e 
dashurisë kurorëzon punën intensive dyvjeçare të 
Sinodit, në të cilën Kisha, e përfaqësuar nga Etërit 
Sinodalë dhe nga ata që kanë marrë pjesë në mënyrë 
direkte apo indirekte, ka reflektuar thellësisht mbi 
të gjitha aspektet e institucionit të familjes, i cili në 
ditët e sotme, fatkeqësisht vuan nga një krizë e fortë 
identiteti në të gjithë botën. Shoqëritë njerëzore, 
duke filluar nga bërthama e tyre jetësore, që është 
familja, e shënuar kjo nga konflikte e dhunë, vazh-
dojnë të kenë nevojë për pajtim dhe falje. Prandaj, 
ky vit jubilar ofron vërtet një rast provanor dhe një 
kontekst të mrekullueshëm për të reflektuar mbi 

Amoris Laetitia
Parqitje e Porosisë post-sinodale të Papës Françesku

Nga ramiro Moliner InGlés, Nunc Apostolik

familjet që ecin në çdo kontinent; mbi të gjitha, 
por veçanërisht mbi ato që mund të ndihen të pla-
gosura, të poshtëruara, në rrezik të madh ndarjeje 
e madje të shkatërruara.

Titulli i Nxitjes  Hareja e dashurisë  është në 
vazhdimësi të plotë me një tjetër Nxitje Apostolike 
të mrekullueshme të Papa Françeskut: Gëzimi i 
Ungjillit: duke kaluar kështu nga gëzimi i Ungjillit 
tek gëzimi i dashurisë në familje, që “është edhe 
jubileu i Kishës”. Pikërisht me këto fjalë fillon 
Nxitja  Hareja e dashurisë. Ecja e përshkuar nga 
dy Asambletë e Sinodit mbi familjen ka paraqitur 
bukurinë e familjes në dritën e dashurisë, duke 
folur për dashurinë: në fakt është dashuria ajo që 
ndërton themelin e institucionit të familjes, sepse 
Hyji, Hyji i vërtetë është dashuri mes tre Vetëve, 
është Trini dhe jo vetmi. Në këtë dokument, Papa 
Françesku me stilin e Tij tipik,  përthellon “Un-
gjillin e martesës dhe të familjes” (n. 89), lajmin 
e mirë mbi familjen dhe ofron udhëzime baritore 
konkrete, që, në vazhdimësi me magjisterin e 
Kishës, marrin një vlerë dhe një dimension të ri. 
Ai vetë thotë se, mbasi i dëgjoi me vëmendje të 
qëndrueshme të gjitha diskutimet e Etërve sinod-
alë, iu duk se po formohej një poliedër i çmuar 
(figurë gjeometrike në të cilën shfaqet bashkimi në 
larmi dhe në shumicë), figurë simbolike e përdorur 
edhe më parë në NxitjenGëzimi i Ungjillit (krh n. 
236). Në fakt, rezultati i punës sinodale të Etërve 
mbledh shumësinë e përvojave dhe të pikpamjeve 
të Kishave të veçanta të përhapura në mbarë 
botën. Papa Françesku vëren se ballafaqimi mes 
mendimeve të ndryshme ka ndodhur në liri dhe në 
sinqeritet dhe ka mundësuar në fund të arrihet në 
një rezultat pothuajse unanimisht i bashkëndarë. 
“Në Kishë – thotë ai qysh në fillim – është i 
nevojshëm një unitet i doktrinës dhe i praktikës, 
por kjo nuk pengon që të ekzistojnë mënyra 
të ndryshme për të interpretuar disa aspekte të 
doktrinës ose disa pasoja që rrjedhin prej saj” (n. 3).

– Çelësi i leximit
 Në përputhje të plotë me kohën jubilare që 

Kisha po përjeton, çelësi i përshtatshëm i  leximit të 
këtij dokumenti është “logjika e mëshirës baritore” 
(nr. 307-312). Papa Françesku pohon qartazi dok-
trinën mbi martesën dhe familjen, dhe e propozon 
si një ideal nga i cili nuk hiqet dorë, sidomos në 
kapitullin III, që ka për titull “Shikimi i drejtuar tek 
Jezusi: thirrja e familjes”. Duke iu drejtuar të rinjve, 
ai shkruan: “Për të shmangur çfarëdo interpretimi 
të devijuar, kujtoj se në asnjë mënyrë Kisha nuk 

duhet të pushojë së propozuari idealin e plotë të 
martesës, planin e Hyjit në të gjithë madhështinë 
e tij. (…) Sot, më e rëndësishme se sa baritorja e 
dështimeve është përpjekja baritore për të forcuar 
martesat dhe në këtë mënyrë të parandalohen 
ndarjet” (n, 307). Nga ana tjetër, ai nuk harron ta 
drejtojë vëmendjen e tij tek brishtësitë e familjeve 
e madje edhe tek dështimi i tyre, dhe citon një 
pjesë ngaGëzimi i Ungjillit (n 44): “pa e zvogëluar 
vlerën e idealit ungjillor, duhet të shoqërohen me 
mëshirë dhe durim fazat e mundshme të rritjes së 
personave të cilat ndërtohen nga dita në ditë” duke 
i lënë “hapësirë   mëshirës së Zotit që na nxit për të 
bërë të mirën e mundshme” (n, 308).

– Struktura e Nxitjes
 Nxitja Hareja e dashurisë përbëhet nga një hyrje 

e shkurtër dhe nga nëntë kapituj, të ndarë në 325 
numra, me 391 shënime (në fund të faqes); dhe 
mbyllet me një lutje drejtuar Familjes së Shenjtë të 
Nazaretit. Në numrin 6, Papa Françesku shpjegon 
zhvillimin e dokumentit: hapja e frymëzuar prej 
Shkrimit të Shenjtë (kap I), i jep tonin e duhur 
krejt dokumentit që hedh një shikim pozitiv 
mbi bukurinë e dashurisë martesore dhe mbi 
familjen në një kohë krize globale që reflektohet 
me peshë të veçantë në familjet. Në fakt, në kap. 
II, Papa Françesku  merr në konsideratë situatën e 
institucionit të familjes dhe të familjeve në botën e 
sotme, shumë prej të cilave e shohin dhe e ndiejnë 
në lëkurën e vet dështimin e shumë ëndrrave të 
parealizuara. Kap. III përshkruan mësimin e kishës 
mbi martesën dhe mbi familjen duke projektuar 
mbi to dritën e vet. Ndërsa kap. IV i kushtohet asaj 
që përbën thelbin, zemrën e martesës, dashurisë 
konkrete, e rikujtuar, e përshkruar dhe e ndriçuar 
me fjalët e Shën Palit në himnin e dashurisë (krh. 1 
Kor. 13, 4-7), një meditim i vërtetë shpirtëror dhe 
thelbësor për jetën e bashkëshortëve, i paraqitur 
me introspeksion të mençur që shpie në rritjen 
e dashurisë martesore. Pastaj, në kap. V, dashuria 
bëhet e frytshme në familje. Këta dy kapituj zënë 
vendin qendror në dokument dhe paraqesin një 
kontribut origjinal qoftë për përmbajtjen, qoftë 
për mënyrën me të cilën Papa Françesku ka ditur 
ta paraqesë. Vijojnë pastaj (në kap. VI) disa ud-
hëzime baritore konkrete për ndërtimin e familjeve 
të qëndrueshme dhe të frytshme, sipas planit të 
Hyjit; ndërsa kap. VII i kushtohet sidomos detyrës 
së vështirë të edukimit të fëmijëve. Kapitulli VIII 
është i përqëndruar mbi mëshirën dhe shqyrti-
min baritor përballë situatave që nuk i përgjigjen 

plotësisht idealit që Zoti propozon; ndërsa kap. IX, 
i fundit, përmban disa drejtime të përshpirtërisë 
familjare që nuk duhen harruar.

Pra, bëhet fjalë për një dokument mjaft të zgje-
ruar. Në hyrje, Papa Françesku e shpjegon arsyen: 
Ai ka dashur të pasqyrojë diskutimet e Etërve, 
të cilët nuk janë përqëndruar vetëm në çështjet 
që janë të lidhura ngushtësisht me familjen, por 
kanë trajtuar edhe shumë tema të tjera.  Prandaj, 
Papa Françesku këshillon një lexim jo të nxituar, 
jo detyrimisht të vazhdueshëm, por në varësi të 
interesit të lexuesve të ndryshëm (n. 7).

– Burimet
Nxitja Hareja e dashurisë është një shprehje e 

mëtejshme e shquar e papatit të Papa Françeskut, 
dhe përfaqëson një sintezë dhe projektimin e 
mrekullueshëm drejt horizonteve të mëtejshme.

Baza themelore e Nxitjes përbëhet nga doku-
mentet përmbyllëse të të dy Asambleve sinodale 
mbi familjen: 52 citime të Raportit Final të Asam-
blesë Sinodale të 2014 dhe 84 të Raportit Final të 
Asamblesë së 2015. Në këtë mënyrë, Ati i Shenjtë 
ka dashur të tregojë rëndësinë e madhe që ai i jep 
punës kolegjiale dhe sinodale, duke e pranuar dhe 
integruar atë në Nxitjen pas-Sinodale. Në tekst ai 
përdor fjalët “mbështes” (n. 297), “pranoj” (n. 299 
), “konsideroj shumë të përshtatshme” (n. 302).

Përveç kësaj, teksti është i pajisur me referime të 
shumta të Etërve të Kishës (Shën Leonit të Madh e 
Shën Agustinit) teologëve mesjetarë dhe modernë 
(Shën Tomës, i cituar 19 herë; Shën Dominiku; i 
Lumi Jordani i Saksonisë; Aleksandri i Halës, Shën 
Injaci i Lojolës, 3 herë; Shën Robert Belarmini; Shën 
Gjoni i Kryqit); autorëve të tjerë bashkëkohorë – 
disa të Amerikës Latine (Joseph Pieper, Antonin 
Sertillanges, Gabriel Marcel, Erich Fromm, Shën 
Tereza e Lisieux, Dietrich Bonhoeffer, Jorge Luis 
Borges, Octavio Paz, Mario Benedetti, Martin 
Luther King).

Ndër dokumentet papnorë të paraardhësve janë 
përmendur, për shembull: “Casti Connubii” e Piut 
XI; Mystici Corpori Christi  e Piu XII; Humanae 
Vitae, e të Lumit Pali VI; Katekezat mbi dashurinë 
njerëzore dhe Familiaris consortio, e Shën Gjon Pali 
II; Deus Caritas Est (Hyji është dashuri) e Benediktit 
XVI. Koncili i II i Vatikanit është përmendur 22 
herë + 6; Katekizmi i Kishës Katolike 13 herë + 
2. Gëzimi i Ungjillit 16+1. përveç kësaj, 50 herë 
përmenden Katekezat e Papa Françeskut mbi 
familjen; 10 herë Dokumente të tjerë të Selisë 
së Shenjtë dhe 10 herë Dokumente të Konferen-
cave  Ipeshkvnore të ndryshme.

Papa Françesku, mes tjerash, insiston mbi nevo-
jën për ta intensifikuar përgatitjen e  të fejuarve për 
sakramentin e martesës, me qëllim që “tu japë atyre 
elementet e nevojshme për ta pranuar me vullnetin 
më të mirë dhe për ta filluar në këtë mënyrë me 
një farë qëndrueshmërie jetën familjare” (n. 207, 
211).  Është e nevojshme të merren mësime nga 
“bindjet doktrinore” dhe nga “burimet e çm-
ueshme shpirtërore të kishës”, si dhe të bëhen “ecje 
praktike, si këshilla të mishëruara mirë, orientime 
psikologjike” (n. 211); dhe kjo ecje do të duhet të 
vazhdojë edhe mbas kremtimit të martesës, sido-
mos në vitet e para të jetës bashkëshortore.

Si çdo barì, Papa Françesku ndërsa e drejton 
shqetësimin e vet atëror tek “shumëllojshmëria e 
panumërt e situatave konkrete” (n. 300), pohon: 
“është e kuptueshme që nuk duhet të pritet nga 
Sinodi apo nga kjo Nxitje një normativë e përgjith-
shme e tipit kanonik, e zbatueshme për të gjitha 

rastet”. Nga momenti që “shkalla e përgjegjësisë 
nuk është e njëjtë në të gjitha rastet – sikurse ka 
thënë edhe vetë Sinodi – duhet të vazhdohet me 
“një shqyrtim vetjak dhe baritor të përgjegjshëm 
për rastet e veçanta”. Ati i Shenjtë vazhdon të po-
hojë se të pagëzuarit që jetojnë në një lidhje të dytë 
duhet të integrohen dhe jo të përjashtohen: pjesë-
marrja e tyre në jetën e kishës mund të shprehet në 
shërbime të ndryshme kishtare: nevojitet prandaj 
që të dallohen cilat prej formave të ndryshme të 
përjashtimit të praktikuara aktualisht, mund të 
tejkalohen” (n. 299), me qëllimin për t’i shoqëruar 
dhe integruar në bashkësinë kishtare nëpërmjet një 
shqyrtimi të guximshëm dhe të sinqertë!

Gjithashtu, përgjatë shoqërimit të brishtësive 
dhe shërimit të plagëve të martesave që kanë nevojë, 
duhet të hidhet vështrimi tek parimi i shkallëzimit, 

me qëllim që të reflektojë  pedagogjinë hyjnore. 
Hyji kujdeset për të gjithë bijtë e tij, duke filluar 
nga më të dobëtit e ata që janë larg, kështu “Kisha 
u drejtohet me dashuri atyre që marrin pjesë në 
jetën e saj në mënyrë jo të përkryer” (n. 78), sepse 
të gjithë duhet të integrohen në jetën e bashkësisë 
kishtare (n. 297). Papa pohon në fakt, se “askush 
nuk mund të dënohet përgjithmonë, sepse kjo nuk 
është logjika e Ungjillit!”.

Duke mos u kufizuar në situatat e ashtuqua-
jtura “të parregullta”, Nxitja hap horizontin e 
gjerë të faljes së pamerituar dhe të mëshirës së 
pakushtëzuar për të “gjithë, në çfarëdo situate të 
gjenden”. Përballë ngjarjeve të mëdha që përfshijnë 
botën e sotme, zbulohet madhështia e Hyjit dhe 
dashuria e Tij për njeriun që, i plagosur vazhdi-
misht, ka nevojë që të jetë i pranuar dhe i shëruar 

nga Krishti, samaritani i mirë i njerëzimit. Nga 
vetëdija që Hyji ofron dhe dhuron mëshirë dhe 
se “qyteti i njeriut nuk vihet në lëvizje vetëm nga 
marëdhënie të drejtash dhe detyrimesh, por më 
tepër dhe më parë nga marrëdhëniet e faljes, të 
mëshirës dhe të bashkimit” (DV 6), lind, sipas 
Papa Françeskut, nevoja e tejkalimit të horizontit 
njerëzor për drejtësinë me një kërcim përpara. Kjo 
vjen vetëm prej dashurisë, që bëhet i mëshirshëm 
përballë dobësive njerëzore, dhe është në gjendje 
të japë guxim dhe shpresë.

Në këtë kontekst, vendoset Nxitja Apostolike 
post-sinodale Hareja e dashurisë, që  prek zemrën e 
Ungjillit dhe shëron atë të njeriut të plagosur, me 
këtë shprehje: “mëshira është plotësia e drejtësisë 
dhe manifestimi më i shndritshëm i së vërtetës së 
Hyjit” (n. 311).

Mund të themi me plot gojën se ky doku-
ment i Papës Françesku është një himn 

modern i dashurisë. Vjen nga zemra e një bariu që 
ndjen bashkë me grigjën e tij e përjeton, si dishe-
pull i Krishtit, sikurse thotë Koncili II i Vatikanit, 
“Gëzimet dfhe shpresat, trishtimet dhe ankthet e 
njerëzve të sotëm” (GS 1). 

Kemi në dorë një dokument që ndryshe nga 
shumë dokumenta të tjerë të Kishës, niset nga 
një arsyetim dhe bazë induktive, që do të thotë 
se niset nga jeta reale dhe konkrete e njerëzve. 
Papa hyn në familjen njerëzore me delikatesën e 
një ati, një bariu dhe një njeriu i cili në rradhë të 
parë kupton se është në një tokë të shenjtë dhe 
heq sandalet prej këmbëve para se të shkelë në të. 
Në këtë kontekst më duket se të heqësh sandalet 
do të thotë të heqësh dorë nga arroganca dhe pre-
tendimi se mjaftojnë disa parime të përgjithshme 
apo shpallje doktrinore nga lartësia e autoritetit për 
të kuptuar e zgjidhur problemet që sot i shtrohen 
jetës njerëzore. 

Qysh në krye të dokumentit papa fton Kishën, 
e sidomos ne që kemi një autoritet si meshtarë apo 
ata që janë ipeshkvinj, që të ulemi me këmbë për 
tokë e të shohim në situatën aktuale të familjes, 
ashtu sikurse ajo është, se çfarë Zoti dhe Shpirti 
i tij na sygjerojnë. Të mos u afrohemi këtyre 
problemeve as “me dëshirën e shfrenuar për të 
ndryshuar gjithçka, pa një reflektim apo themel të 
mjaftueshëm …” e as “me sjelljen që pretendon të 
zgjidhë gjithçka duke aplikuar norma të përgjith-
shme apo duke nxjerrë përfundime të skajshme 
prej disa reflektimeve teologjike”. Papa fton të 
gjithë Kishën që vihet në punë e u jep përgjegjësinë 
kishave lokale që të dinë të interpretojnë sipas 
kohës dhe vendit ku ndodhen aspekte të doktrinës 
dhe pasojat që rrjedhin prej tyre. 

Dokumenti lexohet me kënaqësi. Stili është 
mjaft elokuent dhe godet drejt e në zemër të prob-
lemeve. Papa Bergoglio është një njeri që ka përpara 
syve të tij dhe në zemrën e tij jo vetëm një pjesë 
të globit, por të gjithë Kishën e të gjithë botën. 
Nga pikëpamja e gjuhës është shumë i thjeshtë si 
lexim dhe i veçantë në krahasim me vështirësinë 
që dokumentat kishtarë kanë shpeshherë. Për këtë 
arësye Kardinali i Vjenës Schonborn e ka quajtur 
një ngjarje gjuhësore. Dhe është vërtet e tillë.

“Amoris Laetitia”, një himn modern i dashurisë
Nga Gjergj META

Asnjë lëshim në pikpamjen e konceptit mbi 
familjen. Familja është ajo e themeluar mbi mar-
tesën ndërmjet një burri dhe një gruaje dhe për 
gjithë jetën. Por kjo nuk pengon Papën që të shohë 
me sytë e një bariu të mirë ato situata të cilat nuk 
i përgjigjen këtij ideali e të gjejë në këto situata 
diçka të mirë, pozitive që ndihmon në rritjen e 
jetës njerëzore. 

Si një parim i përgjithshëm që Papa vendos 
në krye të kapitullit të dytë të kësaj porosie 
është fakti se “është e shëndetshme t’i kushto-
jmë vëmendje realitetit konkret, sepse kërkesat 
dhe thirrjet e shpirtit të Hyjit tingëllojnë edhe 
në vetë ngjarjet e historise, nëpërmjet të cilave 
Kisha mund të ecë drejt një kuptimi më të thellë 
të misterit të pashterueshëm të martesës dhe të 
familjes”. Koha, hapësira, situata konkrete e jetës 
së martesës dhe familjes, ashtu sikurse është, me 
sfidat, dhimbjet dhe gëzimet që ka, kthehet në 
një çelës hermeneutik nëpërmjet të cilit mund të 
kuptojmë se në ç’drejtim duhet të ecim. Zoti na 
flet edhe nëpërmjet këtyre situatave. 

Në kapitullin e parë në të cilin Papa ndalet 
në përvojën e Biblës rreth martesës dhe familjes 
ai vë re se kjo përvojë sa është e bukur dhe 
ekzaltuese për martesën, aq edhe fshesh plagë 
e probleme brenda saj. Megjithatë, edhe pse 
martesa e familja ka probleme të thella në kohën 
që po kalojmë ne si të krishterë - thotë Françesku 
- nuk mund të heqim dorë nga propozimi i mar-
tesës për t’iu përshtatur modës apo për shkak të 
ndjenjave të inferioritetit përkundrejt degradimit 
moral dhe njerëzor. Por nga ana tjetër as nuk 
mund të pretendohet të imponohen norma me 
forcën e autoritetit. Na kërkohet – thotë Papa një 
përpjekje më e përgjegjshme dhe bujare, që ka 
të bëjë me paraqitjen e arësyeve dhe motiveve që 
çojnë drejt opsionit të martesës dhe të familjes, 
kështuqë personat të jenë më të disponueshëm 
që t’i përgjigjen hirit të Hyjit (AL 35).

Çka bie në sy në të gjithë kapituj, por në 
mënyrë të veçantë në kapitujt e fillimit është fakti 
që Papa nuk e vendos Kishën mbi katedër duke u 
mësuar të tjerëve, por e vendos Kishën në udhëtim, 
në ecje bashkë me të tjerët e bashkë me familjen 
dhe martesën. 

Një fjalë tjetër e bukur dhe që në kontekstin 

shqiptar më duket e rëndësishme është koncepti 
i butësisë (tenerezza). Në realitetin e vrazhdë e 
shpesh të dhunshëm që përjetojnë shumë familje 
shqiptare, kjo fjalë është një çelës që mund të hapte 
shumë dyer komunikimi. Edhe vetë Papa është i 
butë në qasjen e tij ndaj realitetit të familjes. Do 
të thoja një baritore e butësisë do të ishte një rrugë 
e shkëlqyer afrimi ndaj realitetit të familjes për 
Kishën në Shqipëri.

Mund të themi se kapitujt 4 dhe 5 janë në 
një farë mënyre qëndra e gjithë këtij dokumenti, 
pasi flitet për dashurinë e cila qëndron në themel 
të martesës dhe të familjes. Papa në kapitullin IV 
bën një koment të zgjeruar të një prej teksteve më 
të bukura të shkruar rreth dashurisë himinin e 
dshurisë në letrën e korintasve i cili është kënduar 
edhe një një nga festivalet shqiptare prej Elsa Lilës 
disa vite më përpara. Por cila është atëherë, dashu-
ria që jetojmë në martesë? Papa Françesku e quan 
“dashuri miqësie”, sepse bashkon pazgjidhshmërinë 
e Sakramentit me dëshirën për të kërkuar gjith-
monë të mirën e tjetrit, karakteristikë e miqësisë 
së sinqertë. Dashuria e miqësisë, për Papën, ka të 
bëjë me konceptin e dashurisë së krishterë, “cari-
tas”, sepse “të hap sytë dhe të lejon të shohësh sa 
vlen njeriu”. Në këtë këndvështrim, Ati i Shenjtë 
nënvizon edhe rëndësinë e jetës seksuale të bash-
këshortëve, që e përshkruan me fjalët “dhuratë   
e mrekullueshme”, “gjuhë ndërnjerëzore”, e cila 
na bën të kuptojmë “vlerën e shenjtë dhe të pad-
hunueshme të tjetrit”. Pastaj, duke u ndalur në 
lindjen dhe pranimin e jetës brenda familjes, Papa 
nënvizon vlerën e embrionit “që nga çasti i zënies”, 
sepse “çdo fëmijë është gjithnjë në zemrën e Zotit”. 
Që këndej, këshilla e ftesa për të mos e parë fëmijën 
si “plotësues apo zgjidhje për aspiratat personale”, 
por si “një qenie njerëzore me vlerë të pamasë”, 
të cilit i duhet respektuar dinjiteti, “nevoja dhe 
e drejta e natyrshme për të pasur një nënë e një 
babë”. Njëkohësisht, Ati i Shenjtë u shpreh afërsinë 
çifteve, që s’mund të kenë fëmijë, dhe u kujton 
se mund të jenë prindër në mënyra të ndryshme, 
për shembull, përmes birësimit. Papa bën thirrje 
të përmirësohen ligjet e procedurave adoptive dhe 
të kujdestarisë për fëmijët, gjithnjë në interes të të 
miturve, duke luftuar trafikun e paligjshëm.

Për të gjithë ne që jetojmë ‘në Krishtin’, 
në marrëdhënie me të, sfera shpirtërore 

është e një rëndësie të madhe. Të gjithë jemi 
‘punëtorë’ në këtë fushë, punëtorë që inkura-
jojnë njëri-tjetrin në dyshim a pështjellim, të 
gatshëm t’i vëmë në dukje njëri-tjetrit sjellje që 
na largojnë nga Hyji. Këto janë vepra shpirtërore 
mëshire të cilat ne rëndom i lëmë pas dore, me 
mendësinë se këto janë çështje kryekëput private 
e secili mund të veprojë siç i thotë mendja. Por 
ne të gjithë kemi pjesë në të njëjtin Shpirt. I 
njëjti Shpirt na është dhënë të gjithëve. Të gjithë 
jemi të thirrur të jemi me të njëjtin Zot. Në të ne 
jemi një trup i vetëm. Kështu që është me vend 
të kujdesemi shpirtërisht për njëri-tjetrin. Ky 
është një shërbim i madh, një mëshirë e vërtetë, 
edhe pse tani shkon kundër rrymës.

Kush ka dashuri vërtet të krishterë, gjithmo-
në përpiqet t’i ndihmojë të tjerët të fitojnë jetën 
e pasosur. Ky është shpërblimi ynë i madh. Kjo 
është më madhorja ndër veprat tona të mëshirës.

Papa Françesku shkruan: ‘Është absolutisht 
thelbësore për Kishën dhe për besueshmërinë 
e mesazhit të saj që ajo vetë ta jetojë dhe dësh-
mojë mëshirën. Gjuha dhe gjestet e saj duhet të 
përçojnë mëshirë, për t’i prekur zemrat dhe për 
t’i frymëzuar edhe një herë të gjejnë rrugën që 
çon tek Ati’ (MV12)

REFLEKTIM
Një tjetër hap në këtë shtegtim të madh drejt 

mëshirës së Hyjit është ripërtëritja e instinktit 
katolik për fenë dhe e besimit në këtë fe tonën. 
Le t’i vëmë më shumë veshin zërit të qetë të 
Shpirtit brenda nesh se llomotitjeve që vënë 
në lojë fenë dhe nuk e honepsin dot. Ne duhet 
ta kryejmë shtegtimin me besim të patrazuar 
në zemër e mendje, larg zallamahive, duke u 
ngazëllyer sërish në praktikat dhe instinktet e 
shëndosha të fesë. Si prindër, si shokë, si fqinj, 
si kolegë, le të ecim pa u lëkundur në fe, duke 
bashkëndarë çka kemi mësuar, çka kemi marrë, 
me mirësjellje dhe gëzim. Mos i mbani për vete 
visaret e jetës suaj shpirtërore. Ato duhen ndarë 
me të tjerët!

Teksa kalojmë Derën e Mëshirës, le ta falen-
derojmë Hyjin për çdo dhuratë shpirtërore që 
kemi marrë: për çastet e ngushëllimit në lutje; 
për rastet kur leximi i Ungjillit na ka prekur fort; 
për momentet kur misteri i Meshës ka gufuar në 
zemrat tona. Le ta ndajmë mendjen të flasim 
me dëlirësi për këto bekime shpirtërore me të 
tjerët e prej tyre me siguri do të marrim po aq 
sa përpiqemi të japim! 

LUTJE
Zot i dashur, 

më ndihmo të jem mik në Shpirt 
i njerëzve që kam në jetë. 
Mos lejo që të ngurroj të flas 

Bashkudhëtar shtegtimi 
për vitin e mëshirës 2015-16

për të gjitha të mirat që më ke dhuruar. 
Ndihmomë të kujtoj gjithnjë në lutje 
kë vuan 
dhe kë ka vdekur. 
Lërmë të t’i paraqes ty 
që je i vetmi burim 
i çdo mëshire dhe ngushëllimi. 
Zot, mësomë të sillem mirë me të tjerët 
sikurse ti sillesh me mua. 
Përdormë sipas vullnetit tënd.

KaPItUllI 6
SAKRAMENTI I MËSHIRËS

PËRMBLEDHJE
‘Shumë po i kthehen Sakramentit të Pajtimit…

duke rizbuluar një shteg për te Zoti, duke përjetuar 
një çast lutjeje të thellë e duke gjetur kuptim për 
jetën. Le ta vëmë përsëri në qendër Sakramentin 
e Pajtimit në mënyrë që madhështia e mëshirës së 
Hyjit të bëhet e prekshme. Për çdo pendestar ky 
sakrament do të jetë burim i një paqeje të brend-
shme të vërtetë .’ (MV17.3)

Në mëshirën e tij Ati na i fal mëkatet. 
Falja është akti me anë të të cilit ne falemi dhe 
nëpërmjet të cilit falim. Mëshira është burimi 
nga rrjedh falja. Mëshira është përgjigja e Hyjit 
ndaj brishtësisë, dhimbjes dhe fajësisë sonë. 
Mëshira është më e gjerë se falja pasi ajo rindez 
brenda nesh oreksin për mirësi, dëshirën për të 
galduar në Hyjin dhe për të jetuar sipas planit 
që Ai ka për ne. Në rrëfimet e Ungjillit, ata që 
u falen fajet bëhen dishepuj dhe dëshmitarë të 
fuqishëm të Krishtit.

Në zemër të këtij Sakramenti ndodhet 
Mëshira e Hyjit. Përmes shërbesës së meshtarit, i 
cili vetë është pendestar, Hyji prek jetën tonë dhe 
sjell dhuratën e faljes. Ky Sakrament përfshin 
si gjykimin ashtu edhe mëshirën. Papa Fran-
cesku kujton marrëdhënien mes drejtësisë dhe 
mëshirës. Ato nuk janë realitete që bien ndesh, 

thotë ai, por dy dimensione të të njëjtit realitet 
që shpaloset gradualisht e kulmon në plotësinë 
e dashurisë. (MV20) ‘Drejtësia e Hyjit është 
mëshira e tij që i jepet gjithkujt si hir që buron 
nga vdekja dhe ngjallja e Jezu Krishtit. Prandaj 
Kryqi i Krishtit është gjykimi i Hyjit mbi të 
gjithë ne dhe mbi botën mbarë sepse me anë të 
tij ai na ofron garancinë e dashurisë dhe të jetës 
së re.’ (MV21)

Mëshira është mënyra si Hyji bën drejtësi, 
thirrja e vazhdueshme që na bëhet për kthim, për 
t’iu kthyer e rikthyer projektit të zemrës së Atit, 
me pendesë për fajet tona, duke u përpjekur të 
ndreqim dëmin e krijuar nga këto faje dhe duke 
u ofruar të tjerëve atë mëshirë që ne vetë marrim.

Papa Françesku na çon më thellë në veprimin 
e Sakramentit kur shton: ‘Edhe pse falemi, pa-
sojat konfliktuale të mëkateve tona mbeten. Në 
Sakramentin e Pajtimit, Hyji na i fal mëkatet, 
të cilat ai realisht i fshin; e megjithatë mëkati lë 
një ndikim negativ mbi mënyrën si mendojmë 
dhe veprojmë. Por mëshira e Hyjit është edhe 
më e fortë se kaq. Ajo bëhet indulgjencë nga ana 
e Atit, i cili, përmes Nuses së Krishtit, Kishës së 
Tij, shkon te mëkatari i falur dhe e liron nga çdo 
mbeturinë e pasojave të mëkatit, duke e bërë të 
aftë të sillet mirë, të rritet në dashuri e të mos i 
kthehet më paudhësisë së mëkatit’ (MV22). Ky 
është qëllimi i Pendesës që na jepet në Rrëfim 
dhe qëllimi i Indulgjencave, veçanërisht atyre që 
jepen nga Kisha, në Vitin e Jubileut, nga pasuria 
e mirësisë së të gjithë shenjtërve, që është depoja 
e thesarit të saj shpirtëror!

vijon nga numri i kaluar

 - vijon -

Më 21 prill unë me katër miqtë e mi 
të Katedrales të shoqëruar nga Mon-

sinjor George Frendo dhe seminaristi Peter u 
nisëm në drejtim të Romës si delegacion për 
jubileun e fëmijëve. Udhëtimi ishte një emocion 
i jashtëzakonshëm dhe një ëndërr që u realizua 
për të gjithë ne. 

Për dy ditë kemi pasur mjaft kohë për te viz-
ituar kishat kryesore e Romës: Bazilikën e Shën 
Palit, me mozaikët e të gjithë Papëve, Bazilikën 
e Shën Marisë, ku Papa Françesku shkon për 
t’i lutur Zojës Mari para çdo udhëtimi që bën 
jashtë Italisë, dhe Bazilikën e Shën Gjonit, ku 
përurohet zyrtarisht çdo Papë i ri.

Të shtunën, me 23 prill, padite ne nisëm 
rrugëtimin drejt sheshit e Shën Pjetrit, për 
jubileun, duke ngritur flamurin shqiptar me 
krenari. Atje në shesh kanë qenë shumë meshtarë 
të disponueshëm për rrëfimet e adoleshenteve. 
Pastaj kemi kaluar nëpër Portën e Jubileut ku 
dhe jemi lutur për fitimin e ndjesës së plotë. 
Kështu kemi pasur rast për të shikuar Bazilikën 
e mrekullueshme të Shën Pjetrit. Pasi mbaruam 
ecjen në Vatikan na morën në intervistë për Ju-
bileun dhe aty takuam edhe shumë atdhedashës 

Jubileu i adoleshentëve
Romë 2016

Nga Anxhela NiKollAJ

shqiptarë të cilit ishin krenarë për ne.
Më pas filluam ecjen drejt stadiumit, ku ishte 

organizuar një shfaqje me pjesëmarrjen e shumë 
këngetarëve të famshëm italianë. Ishim rreth 70 

mijë adoleshentë në atë stadium. Në ekrane të 
mëdha kemi parë Papa Françeskun, i cili bëri 
një mesazh për adoleshentët e bashkuar në atë 
stadium. Atje kishte edhe dy surpriza për ne. Pasi 
filloi shfaqja na njoftuan se në Meshën e Jubileut 
që do të kremtohej të nesërmen, do të jemi në 
pjesën më afër altarit ku do të kremtohej Mesha. 
Madje na thanë gjithashtu se, në këtë Meshë, ne, 
pesë adoleshentët shqiptarë, do të marrim kryqin 
nga dora e Papës. Të gjithë u emocionuam shumë 
sa qajtëm nga gëzimi.

Pra, të dielën ne na ulen afër altarit. Para 
Meshës së Shenjtë japim intervistë për gazetën 
e Vatikanit për eksperiencën e mrekullueshme 
të cilën Zoti na e dhuroi. Pas kungimit erdhi 
momenti i shumëpritur  ku grupi ynë nga Shq-
ipëria do të merrnim kryqin nga Papa. Ai ishte 
momenti më emocionues dhe si bekim nga Zoti. 

Për këto ditë të paharruara duam të falën-
derojmë Monsinjori George Frendo, Piterin dhe 
zotin Nikola të cilët na realizuan një ëndërr. Ju 
falënderojmë që na dhatë një mundësi kaq të 
madhe dhe  të paharruar nga Anxhela Nikollaj, 
Lorela Gjoka, Jorida Prendi, Klodian Palaj dhe 
Marin Berati.

1) Çka mendon se është prifti për me i fale 
mëkatet e mia?
2) Unë rrëfehem direkt me zotin, pa pasë nevojë 
për ndërmjetës.
3) Pse duhet me ja thanë mëkatet një njeriut si 
puna e ime?
4) Për ma tepër, pse duhet me ja thënë mëkatet 
një njeriut mekatnorë si puna e ime?
5) Më vjen turp.
6) Rrëfej gjithmonë të njëjtat gjëra.
7) Po unë rrëfej gjithmonë të njëjtat mëkate?
8) Të rrëfehesh nuk shërben asgjë, sepse unë 
edhe kur jam rrëfyer, përsëri i kam bërë të 
njëjtat mëkate pas rrëfimit.
9) E di se do të mëkatnoj përsëri, që do të thotë 
se nuk jam i penduar.
10) Nuk i di mirë rregullat e rrëfimit.
11) Kam frikë sepse rrëfyestari do të mendojnë 
keq për mua!
12) Po sikur meshtari t›ja tregojnë ndokujt 
tjetër mëkatet e mia?
13) Çfarë mëkatit kam bërë?
14) Jam dembel.
15) Më vjen turp prej mëkateve që kam bërë.
16) Nuk kam kohë.

Sakramendi i rrëfimit
20 arsye, për mos me shku me u rrëfy!!!

17) Nuk gjej një meshtar!
18) Është tepër i madh mëkati apo gabimin që 
kam bërë!
19) Nuk gjej një meshtar të mirë.
20)  Unë e kam një lidhje me Zotin. Pse duhet 
të rrëfehem me priftin, që të më fali ai në vend 
të Zotit?

Nuk dua me ja thënë mëkatet e mija një 
mëkatnorit si puna e ime… Të rrëfehem nuk më 
shërben për asgjë sepse në fund të fundit unë ato 
mëkate kam frikë se kam me për ti bërë përsëri...

I dashur lexues, pasi të kesh mbaruar së 
lexuarit këto «arsye për të mos u rrëfyer asnjëherë», 
përgjigju vetvetes sinqerisht: A është ndonjena 
prej tyne që nuk e ke dëgjue asnjëherë, apo 
ndoshta nuk e ke mendue edhe vetë ndonjëherë?

1) Çka mendon se është prifti për 
me i fale mëkatet e mia?

Vetëm Zoti mundet me i falë. Kjo është ma 
se e vërtetë, por ne e dijmë në sajë të Shkrimit 
Shejt se Zoti vetë ju a ka dhënë këtë pushtet 
apostujve kur ju thotë se atyre jua ka dhanë 
pushtetin me i falë mëkatet në emrin e Tij.

Gjithsesi ky argument është shumë i vjetër, 
aq sa vetë historia e këtij sakramendit, sepse e 
gjejmë të shkruar në Ungjill, që në momentin 

kur Krishti i shpall të sëmurit para shërimit 
edhe faljen e mëkateve, kur farizenjt  tek shën 
Mateu 9, 1-8 i thonë se po blasfemon kur i fal 
mëkatet të paralizuarit: “Jezusi hypi në barkë, 
kaloi matanë dhe shkoi në qytetin e vet. Kur 
qe, ia sollën para një të pikuar, të shtrirë në vig. 
Jezusi, kur e pa fenë e tyre, i tha të paralizuarit: 
“Zemër, biro! Të janë falë mëkatet!” Dhe ja, 
disa prej skribëve menduan në vedi: “Ky po 
blasfemon!” Jezusi, duke i ditë mendimet e 
tyre, tha: “Pse mendoni keq në zemrat tuaja? 
Çka është më lehtë të thuhet: ‘Të janë falë 
mëkatet’ apo të thuhet: ‘Ngritu e ec!?’ ‘Por që ta 
dini se Biri i njeriut ka pushtet të falë mëkatet 
mbi tokë i tha atëherë të paralizuarit: Çohu në 
këmbë, merre vigun tënd dhe shko në shtëpinë 
tënde!” I paralizuari u ngrit e shkoi në shtëpi 
të vet. Kur pa turma, e kapi frika e i dha lavd 
Hyjit që u dha njerëzve pushtet kaq të madh».

2) Unë rrëfehem direkt me zotin, pa pasë 
nevojë për ndërmjetës.

Fantastike... por besoj se ka diçka e cila 
ndoshta dhe duhet marrë në konsideratë... Si 
mund ta dish ti se Zoti e ka pranuar pendimin 
tënd dhe se të ka falë? A thua ndoshta ti ke aftësi 
me ndigju ndonjë zë prej qiellit dhe me e marrë 

Nga Dom Marjan lUMçi

sigurinë e plotë të kësaj faljeje për të cilën ti ke 
nevojë e për të cilën i je drejtuar Zotit? E si mund 
ta dish ti prej vetvetes se je me të vërtetë në kushtet 
e mjaftueshme për me e marrë faljen e Zotit e mbi 
të gjitha për me u ndi i qetë ashtu sikurse edhe 
pritet mbas frekuentimit të këtij sakramendit?

Unë mendoj se do ta kuptosh se çështja nuk 
është aq e lehtë... Një person shkon dhe vjedhë 
një shumë lekësh në një familje, tek një person 
apo bankë, dhe nuk don që me i kthye lekët 
mbrapsht. Të shkojnë sa të dojë e të rrëfehet 
drejtë për drejtë me Zotin, apo edhe me një prift, 
por nëse nuk e ka dëshirën për me e riparuar 
dëmin që ai ka bërë - në këtë rast duke i kthyer 
mbrapsht lekët që ai ka vjedhë - ky person nuk 
mund të falet... sado që të flasë «me Zotin» ai 
nuk mund të çlirohet prej mëkatit të tij.

Por nga ana tjetër ky argument nuk është 
i ri: gati 1600 vjet më përpara, shën Agustini 
u përgjigjej atyre që mendonin në të njëjtën 
mënyrë: «Askush mos të mendojnë: unë veproj 
privatisht, ballë për ballë e vetëm për vetëm me 
Zotin... Atëherë qenka pa asnjë arsye dhe e kotë 
ajo fjala e Zotit: «Ajo që do të lidhni në tokë, do 
të jetë e lidhur edhe në qiell»? Atëherë Kishës, 
krejt kot i kenkan dhanë çelësat e Mbretnisë së 
Qiellit? Duke menduar në këtë mënyrë, ne e 
zhbëjmë Ungjillin e Krishtit duke e përdorë atë 
sipas qejfit dhe leverdisë tonë dhe e boshatisim 
prej kuptimit të vërtetë fjalën e Krishtit».

3) Pse duhet me ja thanë mëkatet 
një njeriut si puna e ime?

Nëse mendon në këtë mënyrë, atëherë më 
duhet me të thanë, se AI NJERI - MESHTARI, 
nuk është një njeri sikurse edhe ti. Unë shpresoj 
që këtë gjë ta besosh dhe ta kuptosh. Prapë mund 
të them se në gjithçka është sikurse ti, por NË 
DIÇKA është krejtësisht i ndryshëm prej teje: Ai 
njeri është i shuguruari i Zotit, dhe për këtë arsye ka 
pushtetin për me ti falë mëkatet në sajë të urdhrit 
që vetë SHUGURUESI I TIJ i ka dhanë. Dhe ky 
është motivi se pse ti duhet me shku tek ai.

4) Për ma tepër, pse duhet me ja thënë 
mëkatet një njeriut mekatnorë 

si puna e ime?
Unë mendoj se problemi nuk është në «sasinë» 

e mëkateve, më pak, baras, apo më shumë se sa ti... 
Ti, nuk duhet të shkosh me u rrëfye sepse meshtari 
është apo duhet të jetë i shejtë dhe i papërlyer pa 
asnjë mëkat, por sepse ai mundet me të dhënë 
zgjidhjen për mëkatin tënd, një pushtet të cilin ai 
e ka në sajë të Sakramendit të Urdhnit të Shejtë që 
ai vetë ma përpara e ka marrë si dhuratë prej Zotit. 
Për një person që me të vërtetë beson në këtë 
Sakramend, unë mendoj se është një fat i madh 
që Dija hyjnore ka menduar që pushteti i faljes 
së mëkateve mos të varet prej cilësive shpirtnore 
të meshtarit, e cila mendoj se do të kishte kenë 
një gjë e tmerrshme, duke e pa se sipas mendimit 
tim nuk do të gjendej kurrë një person aq i denjë 
dhe aq i shejtë sa me mujtë me falë mëkatet e të 
tjerëve. Por unë mendoj edhe një gjë tjetër: fakti 
që meshtari është një njeri sikurse edhe ti, dhe 
si i tillë edhe ai ka mëkatet e tija, kjo gjë duhet 
që ta bëjnë më të lehtë rrëfimin, sepse, pikërisht 
se dhe ai e njeh fort mirë se çka don me thanë 

me kenë i dobtë, ai edhe mundet me të kuptue 
më mirë në dobësinë tënde.

5) Më vjen turp
Është e logjikshme një gjë e tillë, por nëse 

e mendon mirë gjithë mirësinë që mund të të 
vijë në jetën tënde pas këtij akti, atëherë duhet 
kërkuar hiri i Zotit që me e tejkaluar turpin që 
mund të kesh. Ekziston një e vërtetë në nivel 
universal: sa më shumë që të kushton me e 
thënë një gjë që ti e ndryn brenda vetes tënde, 
aq më e madhe është paqja që ti fiton mbasi 
ta kesh nxjerrë jashta vetes tënde atë që kishe 
për me e thënë dhe që e mbaje vetëm për vete. 
Turpi verifikohet më së shumti pikërisht në 
personat të cilët rrëfehen rrallë; duke u rrëfyer 
shumë shpesh do ta shikosh dhe verifikosh vetë 
se turpi largohet dhe ndjenja e turpit nuk do 
jetë ma problem i jetës tande.

Por është edhe një gjë tjetër: mos e mendo 
kurrë se ti je aq origjinal, saqë, atë që ti do të 
thuash në rrëfim, meshtari mos ta ketë dëgjuar 
ndonjëherë tjetër nga të tjerë persona përpara 
teje... Me siguri, meshtari e ka nigjuar me qindra 
herë atë që ti do ti thuash, përpara se ti t›ja 
thuash. Në këtë çast të historisë, unë mendoj 
se është shumë e vështirë të shpikim mëkate 
të reja. mandej nuk duhet me harru edhe një 
shprehje të një shejti: Djalli ta hjek turpin për 
me mëkatnuar, dhe turpin që të ka hjekë për me 
bërë mëkatin ta shton edhe më shumë për mos 
me të lanë për me kërku falje. Kujdes! Mos lejo 
me ra në kurthin e tij.

6) rrëfej gjithmonë të njëjtat gjëra.
Nuk mendoj se ky është apo duhet të jetë një 

problem. E rëndësishme në rrëfim është që ti të 
shkosh dhe të rrëfesh mëkatet që ke bërë, dhe më 
duket krejt normale që mëkatet që ne bëjmë të 
jenë përherë të njëjtit pak a shumë. Do të ishte një 
gjë e tmerrshme sikur të ndërronim përditë llojin e 
mëkatit apo të defektit që kena apo që bëjmë; kur 
ti bën dush ose lanë rrobat, unë nuk besoj se rrin 
e pret që përditë të dalin në dukje njolla të reja të 
cilat ti nuk i ke pa kurrë më përpara; pisllëku është 
pak a shumë i të njëjtit model gjithmonë. Për me 
dashtë me kenë i pastër, mjafton që të lahesh e ta 
hjekësh pisllëkun që ti e sheh se është në trupin 
tënd apo në veshjet e tuaja... pavarësisht faktit se 
sa origjinal është ai pisllëk, apo ndoshta është ai 
i zakonshmi i të gjithë ditëve të ma përparshme.

7) Po unë rrëfej gjithmonë 
të njëjtat mëkate?

Kur bahet fjalë për atë që ti e quan mëkat me 
të vërtetë, atëherë nuk është e vërtetë se mëkatet 
janë gjithmonë të njëjta. Shpresoj të jem i kjartë 
në këtë që po them, sepse duket sikur po trajtojmë 
të njëjtën gjë sikurse edhe më sipër. Unë mendoj 
se në kjoftë se unë e fyej nanën time dhjetë herë, 
nuk bahet fjalë për të njëjtën fyerje, kena të bëjmë 
gjithmonë me një situatë të re dhe rrethana të reja 
e të ndryshme; ashtu sikurse nuk është e njëjta gjë 
nëse ti vranë një person ose dhjetë persona: nëse 
kam vra dhjetë persona nuk është gjithsesi i njëjti 
mëkat, por janë dhjetë vrasje të ndryshme dhe si 
pasojë dhjetë mëkate të ndryshme. Mëkatet e ma 
përparshëm më janë falë; tash kam nevojë për faljen 
e «mëkateve të reja», ose ma saktë, për faljen e atyre 
mëkateve që i kam bërë prej rrëfimit të fundit e deri 
në çastin që dal përsëri para meshtarit.

8) të rrëfehesh nuk shërben asgjë, sepse unë 
edhe kur jam rrëfyer, përsëri i kam bërë të 

njëjtat mëkate pas rrëfimit.
Shkurajimi, është teknika më e mirë e 

djallit për me na largu prej rrugës së Zotit 
dhe jo vetëm. Kjo gjë vlen për të gjitha fushat 
e jetës dhe për të gjitha nismat që i marrim 
dhe për realizimin  të cilave kërkohet shumë 
kurajo dhe guxim. Kur ti shkurajohesh mund 
të jesh i shtymë me mendue se: «Të rrëfehesh 
apo jo, është e njëjta gjë, nuk ndrron asgjë në 
jetën time, gjithçka mbetet e barabartë si më 
përpara». Kjo gjë nuk është e vërtetë. Mjafton 
të mendojmë një gjë të thjeshtë: Fakti që ne 
bëhemi pis ditë për ditë, nuk don me thanë se 
të lahesh është një gjë e kotë. Kush bën dush 
ditë për ditë, barabar ndyhet ditë për ditë dhe e 
ndjen nevojën vazhdimisht për me u la, por falë 
nderës faktit se lahet shpesh atëherë edhe nuk 
grumbullon shumë pisllëk në krytin, ftyrën e 
trupin e tij dhe kështu në këtë mënyrë mbetet 
gjithmonë i pastër e ndihet mirë me trupin e 
tij. E njëjta gjë ndodhë edhe me rrëfimin. Nëse 
ti gjendesh në një luftë, është normale që edhe 
rrëzohesh, dhe fakti që ti i heq mëkatet prej 
vetvetes me siguri që të bën mirë e të bën më 
të mirë. Është më mirë me lypë falje për një 
gjë që të peshon sesa mos me u interesue aspak 
për peshën që ti mban përmbi shpatullat e 
ndërgjegjes tënde. Kërkimi i faljes na bën më të 
mirë me vetveten tonë dhe me të afërmin tonë.

Kur i pyes besimtarët ndonjëherë se sa herë 
është rrëzuar Jezusi në rrugën që ka bërë prej 
gjykatores me kryq në krah e deri në Golgotë 
në vendin e kryqëzimit, pjesa ma e madhe më 
japin përgjigje nga më të ndryshmet: një herë, 
dy herë, tri herë, katër herë, DISA HERË... dhe, 
kur i ri pyes me dyshimin nëse janë të sigurtë në 
përgjigjen e tyre, pothuajse të gjithë shprehin pa 
siguri. Por kur i pyes nëse ka vdekë në kryq dhe 
është ringjallë, përgjigja e të gjithëve është PO e 
sigurt pa asnjë lloj dyshimit. Pra e rëndësishme 
nuk është sa herë rrëzohesh, sa herë mëkatnon, 
por sa herë je i gatshëm me u ngritë dhe me e 
vazhdue rrugën tënde.

-vijon

Nuk e kisha menduar asnjë herë së unë i 
dobëti do bëhesha «i fortë» dhe se unë 

«i forti» do isha i dobët.
Fakti që jam në burg, dhe mendja njerëzore 

jashtë këtyne hekurave mund të fantazojë çdo 
gja, por në këto rreshta të parë nuk bëhet fjalë 
as për njërën e as për tjetrën forcë: «i fortë» 
fizikisht apo racionalisht, por për gjendjen 
teme shpirtnore e cila fatkeqësisht nuk varet 
prej meje plotësisht, por prej rrethanave në të 
cilat jeta më ka përplasë.

Nuk e kisha vra, ndonjëherë, mendjen se kush 
asht i forti a i dobëti, apo se si dhe unë vetë mund 
te kthehesha nga «i forti» tek i dobëti. Por këtu 
ne burg, ku hapësina të kufizohet, mendimet t›u 
zgjerokan e fillon e mendon për gjana që dikur 
tu duknin fantazi. E këtu, «i fortë» a «i dobët» 
s›qenka fort për muskuj apo paret, por për 
mendje e për shpirt.  E me këto mendime në kry, 
tuj ja ba hesapet vedit, këtë premte u gjeta tuj ba 
Udhën e Kryqit me dom Marjanin e me Motrat 
e Nanes Tereze. Ishte kjo pjesë e lutjeve kishtare 
që unë me shokët e mi bajmë çdo javë në Kishën 
e burgut. Me gjithë të këqijat e këtij vendi, gjeta 
edhe një të mirë tjetër të vogël por që për mua 
asht shndrrue në gjithçka; s›paskam nevojë me 
shku unë te kisha, se vika ajo te unë.

Miqtë e mbajnë kryqin dhe qirinjtë, ndërsa 
unë jam lexuesi i kësaj historie të dhimbshme 
me një libër në dorë që asht Shujta «ushqimi» 
Shpirtnore. Por, në fakt mua më duket se në 
të njajtën kohë jam unë vetë libri që po mbaj 
në dorë; mbi të cilin Zoti i jem e ka shkruar 
historinë e tij dhe historinë teme: Por jam 
edhe mbajtësi i kryqit; sepse jeta deshti të më 
rezervonte një fat tillë saqë me dobësinë teme të 
jem druri mbi të cilin të vendosja fatin tim të 
jetës: Jam edhe mbajtësi i dritës; jo sepse unë jam 
drita, por sepse në duar kam një dritë të cilës dua 
ti shkoj prapa dhe një dritë e cila dua jem dhe 
vetë për të tjerët, për të gjithë ata që besojnë dhe 
shpresojnë në faljen e cila vjen prej Zotit.

Pra me «Shujten Shpirtnore» në dorë dhe 
përballë miqve të mi që mbanin kryqin dhe 
qirinjtë, kisha marrë përsipër unë të jem lexuesi 
i kësaj historie të dhimbshme, por pa parashiku 
se fjalët e këtij libri, tuj dalun prej gojës teme, 
po me futnin mu në libër.

Që në fillim të këtij rrugëtimi, në ndalesën e 
parë, Jezusin e gjykojnë për vdekje. Sigurisht ka një 
dallim midis gjykimit të Atij Njeriu dhe meje dhe 
nuk aludoj asnjë lloj barazie. Qysh kur Krishtin e 
dënuen me vdekje, mu duk se dënimi im maksimal 
më afroj ma afër Tij. Aq afër tij e ndjeva veten, në 
fillim të këtij rrugëtimi, sa kur ja ngarkun Atij 
kryqin, por në të vërtetë mbi mu randoj. 

Ai nuk kishte ba asnjë mëkat dhe po vdiste 
për mëkatet tona, ndërsa unë jam plot me mëkate 
dhe shumë njerëz i fus në mëkat ndoshta sa herë 
më mendojnë apo më gjykojnë. Ai u›a kishte 
dhuru të tjerëve jetën, ndërsa unë jua kam marrë 
të tjerëve jetën. Çfarë ndryshimi!!! E megjithatë, 

unë jam këtu sot, së bashku me të, në të njajtin 
rrugëtim dhimbjeje dhe dashnie. Ashtë i njajti 
rrugëtim dhimbjeje, sepse unë jam i sigurt se 
Ai përsëri vazhdon të ndjejë dhembshuri për 
mëkatet dhe gabimet e mia, ashtu sikurse edhe 
unë vetë mundohem të zgjoj ndërgjegjen teme 
përballë dobësisë teme. Por, asht i njajti rrugëtim 
dashnie, sepse për dashninë që ka për çdo njeri 
pranoi të vdesë në Kryq, por edhe unë dua ta 
shijoj duke e pranu paqen që vetë dashnia e Tij 
që ai don me më dhuru.

Më pas Jezusi ngarkohet me kryqin në 
krahë. E shoh veten në këtë moment me një 
kryq të rëndë në krahë, kryq të cilin jeta ma 
dha atëherë kur unë nuk e prisja.

Jezusi rrëzohet të parën herë nën kryq...eh... 
dhe të dy bashkë vazhdojmë, une i ulun në 
gjunj e Ai i rrëzum. Ndoshta kryqi ishte tepër i 
rëndë për mua dhe bashkë me të u rrëzova edhe 
unë, nuk arrita ta mbaj peshën e kryqit. Nuk 
e di se çfarë mendova në atë çast, e ndoshta 
nuk do të arrij as unë vetë që ta mendoj kurrë, 
megjithatë...u rrëzova.

Jezusi hasë në nanën e vet. Dhimbje e 
pafundme për një nanë e cila e sheh birin e vet, 
bijën e vet të vuaj. Askërkush në këtë botë nuk 
do të mbrrijë ta kuptojnë dhimbjen e atyne dy 
zemrave, megjithatë janë ato dy zemra që duhet 
ta durojnë, janë ato dy zemra që duhet ta mbajnë 
të mbyllur brenda tyre. Dhimbja e Zojës së 
Bekueme, nanen teme më kujtoj!!!  Eh... nanë e 
jemja - thashë: ma mire ti që s›mpave mu apo të 
shifsh tand bir tuj vujt, si Zoja e bukume?

Jezusi ndihmohet prej Cireneut. Me sa 
di unë Cireneu ishte një njeri i thjeshtë prej 
popullit të thjeshtë, dhe nuk e kishte për detyrë 
që ta ndihmonte Jezusin në bajtjen e kryqit. Më 
vjen ta pyes veten: Po pse, o Zot, nuk e pata një 
‹Cirene› që të më ndihmonte dhe mua në atë 
moment kur kryqi po më peshonte aq shumë? 
Por i kërkoj dhe sot: Ma jep, o Zot, një Cirene 
që të më ndihmojë me e bajtë kryqin sepse 
unë i vetëm nuk mund ta baj dot. O Zot, një 
Cirene po të kërkoj, dhe jo ma gjykatës, sepse 

kam mjaft Fjalën tande dhe ndërgjegjen teme 
që të më gjykojnë.

Teksa lexoj se: Veronika ja fshin fytyrën Jezu 
Krishtit në ndalesën e gjashtë, si në një pasqyrë 
shoh fytyrën teme të mbulume nga turpi im 
dhe pështymat e botës. Veronika ja fshin gjakun 
nga fytyra e Jezusit, ndërsa unë kam derdhur 
gjakun e jetës që nuk jua kisha dhuruar unë, e 
megjithatë, Jezusi i cili identifikohet në mua, 
sepse ai vetë deshi ta bante një gja të tillë, ai 
tashmë asht i mbulum nga pështymat e atyre që 
më gjykojnë dhe më mendojnë si kriminel, pa 
marrë parasysh se edhe unë jam një Bir i Zotit 
me gjithë dobësitë e mia. 

Ndërsa Veronika i fshin ftyrën Jezu Krishtit, 
mu kujtun   motrat dhe im shoqe që fort për 
mu kujdesen. Ehhh, Veronikat e mija!!! A thua 
po mund ta pastroni fytyren teme të përbaltun. 
Teksa Veronika i pastron Krishtit pluhurin dhe 
gjakun në fytyrë, tek duart e mija të përgjakuna 
deshta të baj një përafrim. Gjak e pluhur Ai, - 
gjak e baltë unë.  Po prit or, thashë me vete, se 
s›asht njësoj kjo punë; unë ja bana vedit. Aq larg 
Krishtit u ndjeva, sa me vrap deshta me ik e në 
çeli teme mu ndry. Por turpi i shokëve me ndali.

Jezusi rrëzohet përsëri nën kryq, e ndërsa 
lexoj në tekst se Ai rrëzohet nga papendimi ynë, 
nga shpirti më gufon ndjenja e pendesës për të 
shkuarën teme, të shkuarën që me pendimin 
tem dua të jetë një e ardhme me praninë e 
Zotit. Pra ndërsa Krishti rrëzohet për herë të 
dytë, në ndalesën e shtattë, thashë t›shkoj t›i 
ndihmoj se shumë Ai po vuante. Do varra që i 
dhembin, ishin të krenarisë teme. Vepra që më 
çoj mu ktu, po i shkaktonte Atij dhimbje.

E ndërsa lexoj se në ndalesën e tettë Jezusi i 
ngushëllon gratë, ndjenja e fajit në mua bahet 
edhe ma e madhe, edhe ma e thellë, edhe më 
therëse. Unë nuk arrita ta baj një gja të tillë, 
por falnderoj Zotin tim që e ka ba, për ti dhënë 
gjithë botës shembullin e asaj se si duhet të jetë 
njeriu në këtë botë. Faleminderës, o Zoti i jem, 
që e ke ba për mua.

Jeta e një të burgosuri 
nën dritëhijen e Udhës së Kryqit

Nga M. Rr

-vijon

